
e-qaror.gov.uz 14.02.2024

1

2024 - yil 14 - fevral VI-72-20-11-164-K/24 Furqat tuman hokimligi

 

Tumanda 2024-yilda yangi ish o‘rinlarini tashkil etish va
aholi bandligiga ko‘maklashish dasturi haqida

Tadbirkorlik  faoliyatini  qo‘llab-quvvatlash  va  yangi  ish  o‘rinlarini
yaratishga qaratilgan imtiyozli resurslar, mexanizm va yengilliklardan foydalanish
samaradorligini  oshirish  orqali  aholi  bandligini  ta’minlash,  iqtisodiyot
tarmoqlarida  rasmiy  band  bo‘lgan  fuqarolarni  rag‘batlantirish  tizimini
takomillashtirish maqsadida O‘zbekiston Respublikasi Prezidentining 2024-yil 9-
yanvardagi  “2024-yilda  yangi  ish  o‘rinlarini  tashkil  etish  va  aholi  bandligiga
ko‘maklashish dasturi to‘g‘risida”gi PQ-7-sonli qarori qabul qilingan.

O‘zbekiston  Respublikasi  Prezidentining  mazkur  qarori  bilan,
Kambag‘allikni  qisqartirish  va  bandlik  vazirligi  tomonidan  mas’ul  vazirliklar,
idoralar, tijorat banklari, viloyatlar hokimliklari bilan birgalikda ishlab chiqilgan
2024- yilda yangi ish o‘rinlarini tashkil etish va aholi bandligiga ko‘maklashish
dasturi ma’qullangan.

Shuningdek, viloyatlar hokimliklari  ikki hafta muddatda tuman sektorlari
kesimida  choraklik  maqsadli  ko‘rsatkichlarni  ishlab  chiqib,  ularning  mahalliy
Kengashlarda  muhokamadan  o‘tkazilishini  va  hududiy  (manzilli)  dasturlarning
qabul qilinishini ta’minlashi belgilangan.

Shunga  ko‘ra,  Kambag‘allikni  qisqartirish  va  bandlik  bosh  boshqarmasi
2024-yil  17-yanvardagi  32/00-01/189-sonli  xat  bilan  murojaat  qilib,  viloyatda
2024-yilda yangi ish o‘rinlarini tashkil etish va aholi bandligiga ko‘maklashish
dasturi  loyihasi  (keyingi  o‘rinlarda  -  Dastur  loyihasi)  va  bu  borada  amalga
oshiriladigan ishlar, ko‘riladigan ta’sir choralari yuzasidan axborot kiritib, mazkur
masalani  Xalq  deputatlari  tumanlar  kesimida  Kengashida  muhokama qilish  va

Dastur loyihasini qabul qilishni so‘ragan.

Xususan,  Furqat  tumanida  2024-yil  uchun  aholini  daromad  keltiradigan
mehnat  bilan  band  qilish  bo‘yicha  oyma-oy  va  tarmoqlar  kesimida  maqsadli
ko‘rsatkichlari shakllantirilib, shunga ko‘ra tuman bo‘yicha 16 588 nafar aholini
doimiy, vaqtinchalik va mavsumiy ishlarda band qilish rejalashtirilgan.

Jumladan,  investisiyalar,  tashqi  savdo va mahalliy  sanoatni  rivojlantirish
hisobiga 1  517 nafar,  qishloq,  suv va o‘rmon xo‘jaligi  sohasida 8  676 nafar,
moliya-iqtisod, tadbirkorlik va kambag‘allikni qisqartirish hisobiga 6 100 nafar
aholini doimiy, vaqtinchalik va mavsumiy ishlarda band qilish ko‘zda tutilgan.

Shuningdek,  “Biznesni  rivojlantirish  banki”  ATB  tomonidan  aholini
biznesga jalb qilish hisobiga jami 9 070 nafar, shundan o‘zini o‘zi band qilish
hisobiga  4  270  nafar,  yakka  tartibdagi  tadbirkorlar  hisobiga  500  nafar,  yangi
korxonalarni tashkil etish hisobiga 400 nafar, dehqon xo‘jaliklari hisobiga 3 900
nafar aholini doimiy ishlarda band qilish ko‘zda tutilgan.

Dasturda  belgilangan  parametrlar,  prognoz  ko‘rsatkichlarni  o‘z  vaqtida,
tizimli  va samarali  bajarilishida albatta  joylarda sektor  rahbarlari  mahalliy ijro
hokimiyati organlari, davlat va xo‘jalik boshqaruvi organlari, ta’lim muassasalari,
fuqarolarning  o‘zini  o‘zi  boshqarish  organlari  va  keng  jamoatchilik  o‘rtasida
o‘zaro  hamkorlik  va  javobgarlik  mexanizmlaridan  samarali  foydalanish  talab
etiladi.

Tumanda  tadbirkorlik faoliyatini qo‘llab-quvvatlash va yangi ish o‘rinlarini
yaratishga qaratilgan imtiyozli resurslar, mexanizm va yengilliklardan foydalanish
samaradorligini  oshirish  orqali  aholi  bandligini  ta’minlash,  mehnat  huquqlarini
himoya qilish va mehnat muhofazasini kuchaytirish, aholi bandligini ta’minlash
bo‘yicha muvofiqlashtirilgan samarali ishlarni amalga oshirishda davlat va xo‘jalik
boshqaruvi organlari, mahalliy ijro hokimiyati organlarining mas’uliyatini yanada
kuchaytirish, bu borada deputatlik va jamoatchilik nazoratini o‘rnatish maqsadida,
O‘zbekiston  Respublikasi  “Mahalliy  davlat  hokimiyati  to‘g‘risida”gi  Qonunining  6  va  24-
moddalariga asosan Xalq deputatlari tuman Kengashi

QAROR QILADI:

1. O‘zbekiston Respublikasi Prezidyentining 2024-yil 9 yanvardagi “2024-
yilda yangi ish o‘rinlarini tashkil etish va aholi bandligiga ko‘maklashish dasturi
to‘g‘risida”gi PQ-7 sonli qarori rahbarlik va ijro uchun qabul qilinsin.

      2. O‘zbekiston  Respublikasi  Prezidentining  mazkur  qarori  bilan, viloyatlar
hokimliklari  ikki  hafta  muddatda  tuman (shahar)lar  kesimida  choraklik  maqsadli
ko‘rsatkichlarni  ishlab  chiqib,  ularning  mahalliy  Kengashlarda  muhokamadan
o‘tkazilishini  va  hududiy  (manzilli)  dasturlarning  qabul  qilinishini  ta’minlashi
belgilanganligi inobatga olinsin.

3. Tumanda 2024-yilda aholini doimiy, vaqtinchalik va mavsumiy ishlarda
band  qilish  bo‘yicha  shakllantirilgan  prognoz  ko‘rsatkichlari  to‘g‘risida  tuman
Kambag‘allikni  qisqartirish  va  bandlik  bo`limi  boshlig‘i  B.Abdullayevning
axboroti  ma’lumot  uchun  qabul  qilinsin.

4. Tumanda 2024-yilda aholini doimiy, vaqtinchalik va mavsumiy ishlarda
band  qilish  bo‘yicha  prognoz  ko‘rsatkichlari  (keyingi  o‘rinlarda  -  maqsadli
ko‘rsatkichlar)  viloyat  ishchi  komissiyasi  tomonidan  ko‘rib  chiqilib,
tasdiqlanganligi  ma’lumot  uchun  qabul  qilinsin.

5. Quyidagilar:

2024-yilda aholining doimiy, mavsumiy va vaqtinchalik ishlarda bandligini
ta’minlashning yig‘ma maqsadli ko‘rsatkichlari 1-ilovaga muvofiq;

2024-yilda yirik va hududiy investisiya loyihalarini ishga tushirish hisobiga
yangi ish o‘rinlarini tashkil etishning maqsadli ko‘rsatkichlari 2-ilovaga muvofiq;

2024-yilda xizmat ko‘rsatish sohasini rivojlantirish hisobiga aholi bandligini
ta’minlash va yangi ish o‘rinlarini tashkil etishning maqsadli ko‘rsatkichlari 3-
ilovaga muvofiq;

2024-yilda qishloq xo‘jaligi sohasida aholini doimiy va mavsumiy ishlarda
band qilishning maqsadli ko‘rsatkichlari 4-ilovaga muvofiq;

2024-yilda qurilish sohasida aholini doimiy va vaqtinchalik ishlarda band
qilishning maqsadli ko‘rsatkichlari 5-ilovaga muvofiq;

2024-yilda bandlik organlari tomonidan aholi bandligiga ko‘maklashish va
ish beruvchilarni rag‘batlantirish bo‘yicha ko‘rsatiladigan xizmatlarning maqsadli
ko‘rsatkichlari 6-ilovaga muvofiq;

yangi  moliyaviy  xizmat  turlarini  joriy  qilish,  shu  jumladan
mikromoliyalashni kengaytirish orqali 2024-yilda 9 070 nafar aholini biznesga jalb
qilishning maqsadli ko‘rsatkichlari 7-ilovaga muvofiq;

2024-yilda  davlat  maqsadli  jamg‘armalari  hisobidan  subsidiyalar

ajratishning  maqsadli  ko‘rsatkichlari  8-ilovaga  muvofiq  tasdiqlansin.

6.  Maqsadli  ko‘rsatkichlarni  o‘z  vaqtida  va  sifatli  bajarish  yuzasidan
quyidagi idoralar rahbarlari tegishli yo‘nalishlar bo‘yicha mas’ul ekanligi belgilab
qo‘yilsin:

Tuman hokimining o‘rinbosari  M.Taniberdiev,  O‘zbekiston Savdo-sanoat
palatasi tuman bo`limi (M.Shokirov) hamda tuman hokimlari - yirik va hududiy
investisiya loyihalarni amalga oshirish hisobiga 1 517 ta ish o‘rni yaratishga;

Tuman hokimining birinchi o‘rinbosari M.Taniberdiev, tuman Iqtisodiyot va
moliya bo`limi (S.Ahmedov) - xizmat ko‘rsatish yo‘nalishi bo‘yicha 6 100 ta ish
o‘rni yaratishga;

Tuman hokimining o‘rinbosari T.Siddiqov, tuman Qishloq xo‘jaligi bo`limi
(D.Asqarov), tuman Fermer, dehqon xo‘jaliklari va tomorqa yer egalari kengashi
(M.Hatamov) qishloq xo‘jaligi yo‘nalishi bo‘yicha 8 676 ta ish o‘rni yaratishga;

Tuman  hokimining  o‘rinbosari  R.Hamdamov,  tuman  Qurilish  va  uy-joy
kommunal ho‘jaligi bo`limi (F.Sotvoldiev) - qurilish yo‘nalishi bo‘yicha 295 ta ish
o‘rni yaratishga;

Tuman  hokimining  birinchi  o‘rinbosari  M.Taniberdiev,  tuman
Kambag‘allikni qisqartirish va bandlik bo`limi (B.Abdullayev) - bandlik organlari
tomonidan aholi bandligini ta’minlash va yaratilgan ish o‘rinlari hisobini yuritish
bo‘yicha;

Tuman  hokimining  birinchi  o‘rinbosari  M.Taniberdiev,  tumandagi  tijorat
banklar  rahbarlari  -  yangi  moliyaviy  xizmatlarni  joriy  qilish,  shu  jumladan
mikromoliyalashni  kengaytirish orqali  2024-yilda tumanda  9 070 nafar  aholini
biznesga jalb qilish bo‘yicha.

Bunda,  ushbu  bandda  ko‘rsatilgan  mas’ul  tashkilot,  idora  va  xo‘jalik
birlashmalari hamda tuman sektor rahbarlari har oy yakuniga ko‘ra keyingi oyning
birinchi sanasiga qadar soliq organlari ma’lumotlar bazasi bilan solishtirgan holda
tegishli ma’lumotlarni umumlashtirish uchun tuman Kambag‘allikni qisqartirish va
bandlik bo`linmasiga taqdim etib boriladi.

7.  Tuman  hokimining  birinchi  o‘rinbosari  M.Taniberdiev  tuman
Kambag‘allikni  qisqartirish  va  bandlik  bo`limi  (B.Abdullayev),  Tuman  Soliq
inspeksiyasi  (Q.Abdurahmonov), Statistika  b`olimi  (Sh.Abdubannonov) - mas’ul
davlat organlari va tashkilotlari hamda tuman sektor rahbarlari tomonidan maqsadli

ko‘rsatkichlarni  o‘z  vaqtida,  samarali  va  tizimli  bajarilishini  nazorat  qilsin  va
muvofiqlashtirib borsin.

Bunda, har haftada “Hokimlik soatlari” va boshqa idoraviy kengaytirilgan
yig‘ilishlarda maqsadli ko‘rsatkichlarni bajarilishi borasida mas’ullar tomonidan
amalga  oshirilayotgan  ishlarni  tanqidiy  muhokama  etib  boriladi  hamda  har
chorakda Aholini kichik va o‘rta biznesga keng jalb qilish bo‘yicha respublika
viloyat  komissiyasi  hamda  Xalq  deputatlari  tuman  Kengashiga  axborot  kiritib
boriladi.

8. Tuman hokimining  barcha  o‘rinbosarlari mavjud ish o‘rinlari bo‘yicha
aholi bandligini ta’minlashga qaratilgan tadbirlar, shu jumladan bo‘sh ish o‘rinlari
bo‘yicha  mehnat  yarmarkalarining  tashkil  etish,  kasb-hunarga  o‘qitish,  mehnat
migratsiyasidan qaytib kelgan shaxslarni integratsiya qilish va alohida toifadagi
ijtimoiy  himoyaga  muhtoj  shaxslarni  ishga  joylashtirish,  bu  borada  mavjud
imkoniyatlardan keng va samarali foydalanish choralarini ko‘rib borsin.

Bunda, mehnat yarmarkalarini samarali tashkil etish, yarmarkalarga aholini
ko‘proq qismini qamrab olish orqali ularni ishga joylashtirish;

- ijtimoiy muhofazaga muhtoj va ish topishda qiynalayotgan shaxslarni ishga
joylashtirish  uchun band qilib  qo‘yilgan ish  o‘rinlaridan maqsadli  va  samarali
foydalanish;

- kasbga tayyorlash kurslarini samarali va tizimli tashkil etish, bunda aholini
ko‘proq jalb qilish hamda mashg‘ulotlarni o‘z vaqtida va samarali o‘tishini doimiy
nazorat qilib borish;

- mehnat qonunchiligi va mehnat muhofazasi yuzasidan o‘tkazilgan nazorat
tadbirlarida  aniqlangan  qonunbuzilish  holatlarini  sabablarini  tahlil  qilish  va
kelgusida uni oldini olish bo‘yicha ta’sirchan chora-tadbir ishlab chiqish vazifalari
yuklansin.

9. Tuman Kambag‘allikni qisqartirish va bandlik b`olimi (B.Abdullayev)
har oyning 15-sanasiga qadar Dastur doirasida yaratilgan yangi ish o‘rinlari va
bandligi  ta’minlangan  aholi  to‘g‘risidagi  ma’lumotlarni  idoralararo  elektron
axborot  almashinuvi  orqali  tuman  DSIga  taqdim  etib  borsin.

10.  Tuman DSI  (Q.Abdurahmonov)  har  oyning 20-sanasiga  qadar  aholi
bandligi  va ish o‘rinlari  hisobining haqqoniyligini  tekshirib,  natijalari  bo‘yicha
ma’lumotlarni tuman hokimligi hamda Xalq deputatlari tuman Kengashiga kiritib

borsin.

11. Tuman Kambag‘allikni qisqartirish va bandlik bo`limi (B.Abdullayev),
Tuman DSI (Q.Abdurahmonov) hisobot davrida yaratilgan ish o‘rinlari soni tahlili
jarayonida  tegishli  sohalar  tomonidan  yaratilgan  ish  o‘rinlarini  xisobotlarga
takroran qo‘shish orqali  ko‘rsatkichlarni  sun’iy oshirish holatlarini  oldini  olish
bo‘yicha ta’sirchan choralarni ko‘rib borsin.

12. O‘zbekiston Savdo-sanoat palatasi tuman bo‘limi (M.Shokirov), tuman
Iqtisodiyot va moliya bo‘limi (S.Ahmedov), tuman Investisiyalar, sanoat va savdo
bo‘limi (B.Shermatov),  tegishli  tashkilotlar bilan birgalikda bir hafta muddatda
hududlarda  sayyor  qabullar  o‘tkazish  reja-jadvalini  tasdiqlasin,  tadbirkorlik
sub’yektlari tomonidan ko‘tarilgan masalalarni joyida hal qilish choralarini ko‘rib
borsin va murojaatlar tahlili asosida tadbirkorlikni rivojlantirish bo‘yicha tuman
hokimligiga har oyda takliflar kiritib borsin.

13. Tuman Kambag‘allikni qisqartirish va bandlik bo`limi (B.Abdullayev)
tuman  hokimlari  bilan  birgalikda  joriy  yilning  1-choragida  tashkil  etiladigan
mehnat  yarmarkalari  reja-jadvalini  ishlab chiqilib,  ommaviy axborot  vositalari,
ijtimoiy tarmoqlardagi rasmiy sahifalar orqali keng jamoatchilikka ma’lum qilsin.

         14.Tuman Kambag‘allikni qisqartirish va bandlik bo‘limi (B.Abdullayev),
tuman  Kasaba  uyushmalari  tashkilotlari  mehnat  qonunchiligi  va  mehnat
muhofazasi yuzasidan nazorat tadbirlarini samarali tashkil etib borsin, aniqlangan
qonunbuzilish  holatlarini  sabablarini  tahlil  qilib,  kelgusida  uni  oldini  olish
bo‘yicha  ta’sirchan  chora-tadbir  belgilab  borsin.

         15. Belgilansinki, har chorak yakuni bilan tuman Kambag‘allikni qisqartirish
va  bandlik  bo`limi  hamda  hokim  yo`rdamshcilari  hamkorligida  yangi  ish
o‘rinlarini yaratish hamda aholi bandligini ta’minlash bo‘yicha amalga oshirilgan
ishlar yuzasidan tegishincha Xalq deputatlari tuman Kengashining sessiyalarida
hisobotlari tinglab borilsin.

         16. Xalq deputatlari tuman Kengashi doimiy komissiyalari raislari maqsadli
ko‘rsatkichlarni  bajarilishi  bo‘yicha  amalga  oshirilayotgan  ishlarni  tarmoqlar
kesimida  nazorat  qilish  bo‘yicha  alohida  reja  ishlab  chiqsin  hamda  doimiy
komissiya yig‘ilishlarida muhokama qilib borsin.

17. Tumanda yangi ish o‘rinlarini yaratish va aholi bandligini ta’minlash
bo‘yicha belgilangan vazifalar ijrosi ustidan deputatlik nazoratini amalga oshirish

maqsadida:

2024-yilda yirik va hududiy investisiya loyihalarini ishga tushirish hisobiga
tashkil etiladigan yangi ish o‘rinlari prognoz parametrlari bajarilishi yuzasidan -
Xalq  deputatlari  tuman  Kengashining  “Mahalliy  byudjet,  iqtisodiy  islohotlarni
amalga oshirish, investisiyalar va tadbirkorlikni rivojlantirish masalalari bo‘yicha”
doimiy komissiyasi;

2024-yilda xizmat ko‘rsatish va tadbirkorlikni rivojlantirish hisobiga aholi
bandligini ta’minlash prognoz parametrlari bajarilishi yuzasidan - Xalq deputatlari
tuman Kengashining “Xotin-qizlar va gender tenglik masalalari bo‘yicha” doimiy
komissiyasi;

2024-yilda qishloq xo‘jaligida aholini doimiy va mavsumiy ishlarda band
qilish  prognoz  parametrlari  bajarilishi  yuzasidan  -  Xalq  deputatlari  tuman
Kengashining  “Agrar,  suv  xo‘jaligi  masalalari  va  ekologiya  bo‘yicha”  doimiy
komissiyasi;

2024-yilda qurilish sohasida aholini doimiy va vaqtinchalik ishlarda band
qilish  prognoz  parametrlari  bajarilishi  yuzasidan  -  Xalq  deputatlari  tuman
Kengashining  “Sanoat,  transport,  qurilish,  kommunal  soha  va  aholiga  xizmat
ko‘rsatish masalalari bo‘yicha” doimiy komissiyasi;

2024-yilda bandlik organlari tomonidan aholi bandligiga ko‘maklashish va
ish beruvchilarni rag‘batlantirish bo‘yicha ko‘rsatiladigan xizmatlarning maqsadli
ko‘rsatkichlari  bajarilishi  yuzasidan  -  Xalq  deputatlari  tuman  Kengashining
“Axborot siyosati va mahalliy davlat organlarida ochiqlikni ta’minlash masalalari
bo‘yicha” doimiy komissiyasi;

2024-yilda  aholini  biznesga  jalb  qilishning  maqsadli  ko‘rsatkichlari
bajarilishi  yuzasidan -  Xalq deputatlari  tumat  Kengashining “Ta’lim,  sog‘liqni
saqlash  va  ijtimoiy  himoya  masalalari  bo‘yicha”  hamda  “Yoshlar  siyosati,
madaniyat va sport masalalari bo‘yicha” doimiy komissiya doimiy komissiyalari;

2024-yilda  davlat  maqsadli  jamg‘armalari  hisobidan  subsidiyalar
ajratishning maqsadli ko‘rsatkichlari bajarilishi yuzasidan - Xalq deputatlari tuman
Kengashining “Sud-huquq masalalari va korrupsiyaga qarshi kurashish bo‘yicha”
doimiy komissiyalari biriktirilsin.

18.  Belgilansinki,  Xalq  deputatlari  tuman  Kengashining  doimiy
komissiyalari  tomonidan:

-  uch  kun  muddatda  yangi  ish  o‘rinlarini  yaratish  va  aholi  bandligini
ta’minlash  bo‘yicha  amalga  oshirilayotgan ishlarni  tarmoqlar  kesimida  nazorat
qilish bo‘yicha alohida reja ishlab chiqish;

-  maqsadli  ko‘rsatkichlar  bajarilishi  yuzasidan  hududlarda  monitoring
o‘rganishlar  olib  borish;

-  mas’ul  tashkilotlar  hamda  tuman  sektor  rahbarlari  bilan  samarali
hamkorlik  yo‘lga  qo‘yish;

- maqsadli ko‘rsatkichlarni to‘liq, samarali va tizimli bajarilishi yuzasidan
deputatlik  nazorati  olib  borib,  bu  borada  deputatlik  so‘rovlaridan  samarali
foydalangan holda mas’ul boshqarma va tashkilotlar hamda tuman hokimlariga
ko‘maklashish;

-  har  oy  yakuni  bilan  keyingi  oyning  5  sanasiga  qadar  maqsadli
ko‘rsatkichlar  bajarilishi  yuzasidan  doimiy  komissiyalar  majlislarida
tanqidiy  muhokama  qilib  borish;

- har chorak yakuni bilan maqsadli ko‘rsatkichlarni bajarilishi, bu borada
aniqlangan  muammo  va  kamchiliklar  yuzasidan  tegishli  axborotlar  Xalq
deputatlari  tuman  Kengashi  sessiyalariga  kiritib  borish  vazifalari  yuklansin.

19.  Tuman  Kengashi  deputatlari  O‘zbekiston  Respublikasining  “Xalq
deputatlari  tuman  Kengashi  deputatining  maqomi  to‘g‘risida”gi  Qonunida
belgilangan huquq va majburiyatlaridan foydalangan holda o‘z saylov okruglarida
2024-yilda tumanda yangi ish o‘rinlarini yaratish va aholi bandligini ta’minlash
dasturi ijrosi yuzasidan qat’iy deputatlik nazorati tadbirlarini olib borsin hamda
aniqlangan muammolar yuzasidan tegishli doimiy komissiyalar majlislari hamda
Xalq deputatlari tuman Kengashi sessiyalariga kiritib borsin.

20.  Xalq  deputatlari  tuman  Kengashi  2024-yilda  tumanda  yangi  ish
o‘rinlarini yaratish va aholi bandligini ta’minlash dasturi ijrosini o‘z vaqtida, sifatli
va  tizimli  amalga  oshirilishi  yuzasidan  deputatlik  va  jamoatchilik  nazoratini
o‘rnatsin.

Bunda,

- har oyda bu borada amalga oshirilayotgan ishlar (tadbirlar)ni monitoring
qilgan holda o‘rganib borish, natijalarini mahalliy Kengashlarning tegishli doimiy
komissiyalari majlislarida muhokama etib borish;

- har chorak yakuni bilan mas’ul rahbarlar, tegishli hokim o‘rinbosarlarini
Xalq deputatlari tuman Kengashi sessiyalarida tinglab borsin hamda ular faoliyati
samaradorligini baholab borsin.

21. Dastur ijrosiga mas’ul bo‘lgan korxona va tashkilotlar bilan birgalikda
maqsadli ko‘rsatkichlarni o‘z vaqtida, sifatli va tizimlik bajarilishi yuzasidan Xalq

deputatlari tuman Kengashi deputatlari bilan samarali hamkorlikni yo‘lga qo‘ysin.

Bunda, hamkorlikda jamoatchilik nazorati tadbirlari olib boriladi, deputatlar
tomonidan olib boriladigan monitoring o‘rganishlarda ularga zarur shart-sharoitlar
yaratib beriladi, shuningdek deputatlik so‘rovlariga aniq va o‘z vaqtida javob berib
boriladi.

22.  Tuman  hokimligi  axborot  xizmati  (U.Bozorov)  bosma  va  elektron
ommaviy axborot vositalari orqali tuman hududlarida yangi ish o‘rinlarini yaratish
hamda aholi bandligini ta’minlash borasida amalga oshirilayotgan ishlarni yoritib
borsin.

23. Mazkur kengash qaror ijrosini nazorat qilish Xalq deputatlari  tuman
Kengashining  barcha  doimiy  komissiyalari  raislari  hamda  tuman  hokimining
birinchi o‘rinbosari M.Taniberdiyev zimmasiga yuklansin.

24. Ushbu qaror e’lon qilingan kundan boshlab kuchga kiradi.

Xalq deputatlari Furqat tuman
Kengashining raisi

J.Jumanov

Xalq deputatlari Furqat tuman
Kengashining

2024-yil 14-fevraldagi
VI-72-20-11-164-K/24-son qaroriga

1-ilova
 

Furqat tumanida 2024-yilda aholini doimiy, mavsumiy va vaqtinchalik ishlarda
bandligini ta’minlash

prognoz parametrlari

№ Hududlar
nomi JAMI

shundan: sohalar kesimida:

Doimiy Mavsumiy Vaqtinchalik
Investisiyalar
mahalliy sanoatni
rivojlantirish lisobiga

shundan:

Xizmat
ko‘rsatish va
kambag‘allikni
qisqartirish
lisobiga

shundan:

Qishloq
xo‘jaligida

shundan:

Qurilish
sohasida

shundan:

Yirik
(tarmoq)
investisiya
loyihalari

Xududiy
investisiya
loyihalari

Doimiy Vaqtinchalik Doimiy Mavsumiy Doimiy Vaqtinchalik

1 Furqat t. 16 588 5 538 7 841 3 209 1 517 230 1 287 6 100 3 086 3 014 8 676 835 7 841 295 100 195



e-qaror.gov.uz 14.02.2024

11

Xalq deputatlari Furqat tuman
Kengashining

2024-yil 14-fevraldagi
VI-72-20-11-164-K/24-son qaroriga

2-ilova
Furqat tumanida 2024-yilda yirik va hududiy investisiya loyihalarini ishga

tushirish hisobiga tashkil etiladigan yangi ish o‘rinlari
PROGNOZ PARAMETRLARI

 

№ Hududlar nomi JAMI

jumladan:

Yirik (tarmoq)
investisiya loyihalari

shundan:  shundan:

Sanoatda Xizmat
ko'rsatish

Qishloq
xo'jaligi

Hududiy
investisiya loyihalari Sanoatda Xizmat

ko'rsatish Qishloq xojaligi

1 Furqat t. 1 517 230 200 10 20 1 287 727 442 118

Xalq deputatlari Furqat tuman Kengashining
2024-yil 14-fevraldagi

VI-72-20-11-164-K/24-son qaroriga
3-ilova

Furqat tumanida 2024-yilda xizmat ko‘rsatish sohasini rivojlantirish hisobiga aholi bandligini ta’minlash va yangi ish
o‘rinlarini tashkil etishning maqsadli ko‘rsatkichlari

 

№ Hududlar
nomi JAMI

shundan: jumladan:

doimiy vaqtinchalik

Xizmat
ko‘rsatuvchi
sub’yektlarda

tashkil etilgan ish

o‘rinlari yurdik va

YATTlardagi yangi

ish o'mi)

jumladan:
hundan:

Xizmatlar
sohasida i‘zini
o‘zi band qilish

jumladan:

Norasmiy ish
o‘rinlarin: (rasmiy
sektorga)‘tkazish

Moliyaviy
xizmatlar

Aloqa va
axborotlashtirish
xizmatlari

Transport
xizmadan

Qishloq
xo’jaligi
xizmatlari
sohasida

Mehmonxona va
turizm xizmatlari

ijtimoiy sohalar

Umurmy
ovqatlanish

shundan:

Savdo

shundan:

Maishiy
xizmatlar

shundan:

Boshqa
xizmat
ko'rsatish

shundan:

Doimiy vaqtinchalik Ta'lim
tizmatlan

Sog'liqni
aqlash
azmatlari

Doimy Vaqtin
chalik Doimy Vaqtinchalik Doimy Vaqtinchalik Doimy Vaqtinchalik Doimiy Mavsumiy

1 Furqat t. 5 100 3 085 3 014  823 702    16  50 50 83 41 42 156 78 78 69 34 35  546  3 304 992 2 312 1 271



e-qaror.gov.uz 14.02.2024

13

Xalq deputatlari Furqat tuman Kengashining
2024-yil 14-fevraldagi

VI-72-20-11-164-K/24-son qaroriga
4-ilova

Furqat tumanida 2024-yilda qishloq xo‘jaligida aholini doimiy va mavsumiy ishlarda band qilish prognoz parametrlari

 

№ Hududlar
nomi JAMI

shundan: jumladan:

Doimiy Mavsumiy Agro
klasterlarda

shundan:

Fermer
xo'jaliklarida

shundan:

Dehqon
xojaligi
uchun yer
ajratish
(e-auksion)

shundan:
Takroriy ekin
uchun
g'alladan
bo'shagan yer
maydonlarini
ajratish
(mavsumiy)

Tomorqada
bandlik
(mavsumiy)

Pillachilik

shundan:
Suv xo’jaligi
obyektlari
muhofaza
zonasi
atrofidagi
yerlar
hisobidan

shundan:

doimiy mavsumiy doimiy mavsumiy doimiy mavsumiy doimiy mavsumiy doimiy mavsumiy

1 Furqat t. 8 676 835 7 841 340 65 275 1 706 126 1 580 972 322 650 531 669 4 334 314 4 020 124 8 116

Xalq deputatlari Furqat tuman Kengashining
2024-yil 14-fevraldagi

VI-72-20-11-164-K/24-son qaroriga
5-ilova

Furqat tumanida 2024 yilda qurilish sohasida aholini doimiy va vaqtinchalik ishlarda band qilish prognoz parametrlari

 

№ Hududlar
nomi JAMI

shundan: jumladan:

Doimiy Mavsumiy Uy-joy qurilishi

Shundan
Sanaot
korxonalar
qurilishi

Shundan
ijtimoiy
ob'yektlar
qurilishi

Shundan
Avtomobil va
temir yo‘l
qurilishi

Shundan

doimiy mavsumiy doimiy mavsumiy doimiy mavsumiy doimiy mavsumiy

1 Furqat t. 295 100 195 238 78 160 8 3 5 30 12 18 19 7 12

Xalq deputatlari Furqat tuman Kengashining
2024-yil 14-fevraldagi

VI-72-20-11-164-K/24-son qaroriga
6-ilova

Furqat tumanida 2024 yilda bandlik organlari tomonidan aholi bandligiga ko‘maklashish va ish beruvchilami
rag‘batlantirish bo‘yicha ko‘rsatiladigan xizmatlarning maqsadli ko‘rsatkichlari

 

№ Hududlar
nomi

Jami banlik
xizmatlarini
ko’rsatish

jumladan:

Kasb-hunarga tayyorlash, qayta
tayyorlash va nalakasini oshirish

Haq tolanadigan jamoat
:shlarigajalb qilish Ishga joylashtirish Subsidiyalar

ajratish*

shundan:
Bandlikka
ko'maklashish
iamg‘armasi
mablag‘lari
hisobidan

Hunarmandchilik va
kasanachilikni qo‘llab-
quvvatlash iamg'armas
mablagjari hisobidan

iholini tadbirkorlikka
jalb
qilishjamg‘armasi
mablag‘lari hisobidan

1 Furqat t. 3 098 494 693 1 617 294 22 15 257

Xalq deputatlari Furqat tuman Kengashining
2024-yil 14-fevraldagi

VI-72-20-11-164-K/24-son qaroriga
7-ilova

Yangi moliyaviy xizmat turlarini joriy qilish, shu jumladan mikromoliyalashni kengaytirish orqali
2024-yilda 181 ming nafar aholini biznesga jalb qilishning maqsadli ko‘rsatkichlari

T/r Mas’ul bank Hududlar Jami

shundan,

o‘zini o‘zi band qilish hisobiga yakka tartibdagi tadbirkorlar
hisobiga yangi korxonalar hisobiga Dehqon xo‘jaliklari hisobiga

1 'Biznesni rivojlantirish
banki" ATB Furqat t. 9 070 4 270 500 400 3 900

Xalq deputatlari Furqat tuman Kengashining
2024-yil 14-fevraldagi

VI-72-20-11-164-K/24-son qaroriga
8-ilova

Furqat tumanida 2024-yilda davlat maqsadli jamg‘armalari hisobidan subsidiyalar ajratishning maqsadli
ko‘rsatkichlari

 

T/r Hudud nomi Jami

Shundan:

Aholini tadbirkorlikka jalb qilish jamg‘armasi Bandlikka ko‘maklashish davlat jamg‘armasi Hunarmandchilik va kasanachilikni qo‘llab-quvvatlash
jamg‘armasi

1 Furqat t. 2 081 1 628,3 264 188


